ՀԻՄՆԱՎՈՐՈՒՄ
<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈՒԼԻՍԻ 18-Ի N 783-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ>

ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
1. Անհրաժեշտությունը

ՀՀ կառավարության 2014 թվականի հուլիսի 17-ի թիվ 769-Ն որոշմամբ հաստատված Հայաստանի Հանրապետության միգրացիայի ոլորտը կանոնակարգող Հայաստանի Հանրապետության օրենսդրությունը միջազգային չափանիշներին, այդ թվում՝ Եվրամիությունում և Միասնական տնտեսական տարածքում ընդունված մոտեցում-ներին և սկզբունքներին համապատասխանեցնելուն ուղղված գործողությունների 2014-2016 թվա​կան​ների ծրագրի 4.1 կետով նախատեսված է սահմանային անցակետերում ապաստան հայցողների հետ անարգել տեսակցելու իրավունքի նախա​տեսում ոչ միայն ՄԱԿ ՓԳՀ-ին, այլև խորհրդատվություն տրամադրող այլ կազմակերպու-թյուններին և անձանց: 


 ՀՀ Ազգային ժողովի կողմից 2015 թվականի դեկտեմբերի 16-ին ընդունված <Փախստականների և ապաստանի մասին> Հայաստանի Հանրապետության օրենքում լրացումներ և փոփոխություններ կատարելու մասին> ՀՀ օրենքի 23-րդ հոդվածի 4-րդ մասով նախատեսված է, որ որ Միավորված ազգերի կազմակերպու-թյան փախստականների հարցերով գերագույն հանձնակատարի գրասենյակի, ինչպես նաև Հայաստանի Հանրապետության օրենսդրությամբ սահմանված կարգով ապաստան հայցողներին խորհրդատվություն տրամադրելու իրավասություն ունեցող կազմակերպությունների աշխատակիցներն ունեն ապաստան հայցողի և նրա ընտանիքի անդամների հետ անարգել տեսակցության իրավունք:  


Որոշման նախագծով առաջարկվում է սահմանել, որ Հայաստանի Հանրապետության օրենսդրությամբ սահմանված կարգով ապաստան հայցողներին խորհրդատվություն տրամադրելու իրավասություն ունեցող կազմակերպությունների ցանկը, որոնց աշխատակիցներն ունեն ապաստան հայցողի և նրա ընտանիքի անդամների հետ անարգել տեսակցության իրավունք, սահմանվում է Հայաստանի Հանրապետության տարածքային կառավարման և զարգացման նախարարության միգրացիոն պետական ծառայության կողմից` խորհրդակցելով Միավորված ազգերի կազմակերպության փախստականների հարցերով գերագույն հանձնակատարի  հայաստանյան գրասենյակի հետ:


Վերջինս տվել է իր համաձայնությունը:

Ելնելով վերոգրյալից մշակվել է <Հայաստանի Հանրապետության կառավա-րության 2013 թվականի հուլիսի 18-ի թիվ N 783-Ն որոշման մեջ լրացում կատարելու մասին> ՀՀ կառավարության որոշման նախագիծը:

2. Տվյալ բնագավառում իրականացվող քաղաքականությունը

Ապահովել ապաստան հայցողների շրջանում իրենց իրավունքների մասին իրազեկվածության արդյունավետության բարձրացումը` եվրոպական չափանիշ-ներին համապատասխան:   

3. Կարգավորման նպատակը և բնույթը

<Հայաստանի Հանրապետության կառավարության 2013 թվականի հուլիսի 18-ի թիվ N 783-Ն որոշման մեջ լրացում կատարելու մասին> ՀՀ կառավարության որոշման մեջ լրացում կատարելու եղանակով սահմանել, որ Հայաստանի Հանրապետության օրենսդրությամբ սահմանված կարգով ապաստան հայցողներին խորհրդատվություն տրամադրելու իրավասություն ունեցող կազմակերպությունների ցանկը, որոնց աշխատակիցներն ունեն ապաստան հայցողի և նրա ընտանիքի անդամների հետ անարգել տեսակցության իրավունք, սահմանվում է Հայաստանի Հանրապետության տարածքային կառավարման և զարգացման նախարարության միգրացիոն պետական ծառայության կողմից` խորհրդակցելով Միավորված ազգերի կազմակերպության փախստականների հարցերով գերագույն հանձնակատարի  հայաստանյան գրասենյակի հետ:
4. Նախագծի մշակման գործընթացում ներգրավված ինստիտուտները և անձիք
Նախագիծը մշակվել է ՀՀ տարածքային կառավարման և զարգացման նախարարության միգրացիոն պետական ծառայության կողմից: 

5. Ակնկալվող արդյունքը
Որոշման ընդունման դեպքում կապահովվի ՀՀ կառավարության 2014 թվականի հուլիսի 17-ի թիվ 769-Ն որոշմամբ հաստատված Հայաստանի Հանրապետության միգրացիայի ոլորտը կանոնակարգող Հայաստանի Հանրապետության օրենսդրությունը միջազգային չափանիշներին, այդ թվում՝ Եվրամիությունում և Միասնական տնտեսական տարածքում ընդունված մոտեցումներին և սկզբունքներին համապատասխանեցնելուն ուղղված գործողությունների 2014-2016 թվա​կան​ների ծրագրի 4.1 կետի կատարումը:
